
Vendim i Këshillit të Mediave të Shkruara të Kosovës ndaj 

ankesës së Federatës së Fudbollit të Kosovës kundër 

Insporti\Insajderi 

 

 

Këshilli i Mediave të Shkruara të Kosovës në mbledhjen e tij 

të mbajtur më 17 qershor 2021, shqyrtoi ankesën e dërguar nga 

Federata e Futbollit të Kosovës kundër Insporti\Insajderi 

lidhur me publikimin e artikullit me titull: “Mbi një milion 

euro u dërguan nga UEFA dhe FIFA – në raportin e auditimit të 

FFK-së janë “avulluar”, dhe mori këtë 

- Ankesa miratohet. 

 

 

 

 

 

 

 



 

 

                   A R S Y E T I M I 

 

 

 

Media ka publikuar një lajm me titullin “Mbi një milion euro 

u dërguan nga UEFA dhe FIFA – në raportin e auditimit të FFK-

së janë “avulluar”. Ankuesi ka parashtruar ankesë mbi këtë 

shkrim nën pretendimin se media nuk e ka raportuar të vërtetën 

dhe nuk i ka dhënë të drejtën për tu përgjigjur, e që bije 

ndesh me kapitullin II dhe IV të Kodit të Mediave.  

 

Shkrimi është i publikuar në gazetë online dhe objekt i kësaj 

ankese është e shkrimi i medias së shkruar e që rrjedhimisht 

ankesa është e lejueshme për trajtim dhe e afatshme. 

  

Pas leximit të ankesës KMShK gjen se ankesa është e bazuar. 

  

Ankuesi pretendon që media paraqet një hulumtim për publikun, 

por që në të nuk merr mendimin apo nuk kërkon mendimin e 

ankuesit në lidhje me gjetjet e saj. Media shkrimin e saj e 

bazon në një raport të auditorit, të cilin e citon. Mirëpo 

askund media nuk e merr mendimin e palës tjetër mbi 

pretendimin kryesor, paratë e ardhura nga UEFA dhe FIFA. Andaj 

mos dhënia e të drejtës së ankuesit për tu përgjigjur në 

çështjen e financave nga UEFA dhe FIFA, mund të konsiderohet 

shkelje e kapitullit IV (e drejta për t’u përgjigjur) të Kodit 

të Mediave. Është obligim i mediave që të marrin mendimin e 

palës tjetër për secilën çështje që ata trajtojnë.  

 

Në lidhje me raportimin e së vërtetës, KMShK gjënë se lajmi 

apo hulumtimi paraqitet para publikut si jo i qartë dhe 

konfuz. Në artikull thuhet se UEFA dhe FIFA kanë dhënë nga 

600 mijë euro për Kosovën për çështjen e pandemisë Covid 19, 

ndërsa për të njëjtat nuk jepen prova që kanë arritur në 

Kosovë. Madje media thirret në një raport financiar të UEFA 

dhe FIFA, por që publikut nuk ja paraqesin të njëjtin. Është 

shumë e rëndësishme që hulumtimet apo lajmet të përmbajnë të 

gjitha informatat e nevojshme, dhe se standardet e gazetarisë 

mbi raportimin duhet secila media ti përmbahet. KMShK vëren 

se përkundër qëllimit të mirë që mund të ketë media në 

raportim apo hulumtim të një çështje, prapëseprapë ajo duhet 

të respektoj standardet e gazetarisë dhe Kodin e Mediave.  

 

 



 

KMShK gjen shkelje të Kreut II (Raportimi i së vërtetës) dhe 

Kreut IV (E drejta për t’u përgjigjur), të Kodit të Mediave 

të Shkruara. 

   

 

Andaj, pas leximit të shkrimit dhe analizimit të Kodit të 

Mediave KMShK vendosi si në dispozitiv të këtij vendimi.    

 

 

 

Këshilli i Mediave të Shkruara të Kosovës 


